
 

 

 

Aqqalu C. Jerimiassen UKA 2022/85 

Atassut 19. oktober 2022 

 

Innuttaasut peqqinnissaqarfillu akunnerminni tatigeqatigiinnerat ataqqeqatigiinnerallu 

annertusarnissaa anguniarlugu atorfillit atuisullu oqaloqatigiinnerat annertusarnissaa 

anguniarlugu peqqinnissaqarfinni immikkoortortaqarfinnilu tamani atuisut 

siunnersuisooqatigiivinik pilersitsinissamut periarfissat misissornissai pillugit 

Naalakkersuisut peqquneqarnissaanik Inatsisartut aalajangiiffigisassaattut siunnersuut. 

Misissuineq aningaasatigut kingunissaanik nassuiaassaaq UKA2023-lu nallertinnagu 

tunioraanneqassalluni.  

(Inatsisartunut ilaasortaq Anna Wangenheim, Demokraatit) 

 

Peqqinnissaqarfipput ila ajoraluartumik naammagittaalliutigineqartarnera sumulluunniit pigaanni 

ersareqaaq. Sulisuusut peqqinnissaqarfinni ulapeqaat, taamaattorli ulapikkaluaqalutik sorpassuarnik 

inuiaqatigiinni naammagittaannikkut eqqungaasaqaat.  

Taamaattumik nuannerpoq Inatsisartunut Ilaasortaq Anna Wangenheim, Demokraatit, ima ittumik 

siunnersuuteqarmat. Suulluunniimmi peqqinnissaqarfitsinnut tunngasut siuariaataasinnaasut 

suleqatigiiffigisinnaasariaqarpagut. 

Naak ilumooraluartoq, peqqinnissaqarfitta sullissiniarnera kipiluttunarsinnaasumik arlalinnik 

nalaataqarfiujuartartoq inoqaterpassuatsinnut, sulisorpanngui tamaarsorput, sulisinnaasui tamarmik 

sulipput ullutsinni atungassarititaasut sipaarniarnarsinnaaqisunik arlalinnik malitseqaqisut atorlugit. 

Siunnersuisooqatigeeqalersitsinikkullu inuiaqatigiit akornganni oqaloqatigeeriaatsip ilorraap 

tungaanut saakkiartulersinnaasoq ilimanaateqarsinnaalluarpoq. 

Taamaattorli Atassummiit oqaqqittariaqarpugut, peqqinnissaqarfipput artorsarpoq, ila artorsaqaaq! 

Sooruna suli taamannak atungaqartariaqartugut ullutsinni peqqinnissaqarfipput eqqarsaatingalugu? 

Inuummi inuunera qaqugukkulluunniit tamani pingaarnerpaajujuarmat. Nuannerporlu maanna 

takusinnaalerlugu, Atassummiit UKA2020-imi imm.174-ip siunnersuutigereerneratali kingorna 

(naak amerlanerussuteqarluartunit itigartinneqaraluartoq), taamak annertutigisumik aatsaat 

peqqinnissaqarfik inatsisartunit samminiarneqartigilermat. 

Qanortormi peqqinnissaqarfitta aaqqiivigineqarnerunissaanut oqallittarnigut ingerlalluaannarilik. 



Taamatut Atassummiit oqaaseqarluta, siunnersuut Ilaqutariinnermut Peqqissutsimullu 

ataatsimiitsitaliamut innersuupparput. 

   


